
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ ।
muun 0 rumaads-as
গুপ্ত-প্ৰাধান্যের প্রাক্কালে ভারতের বাণিজ্য ।
[ প্ৰতিষ্ঠার চরম-চিত্র ;-বাণিজ্য-সুত্রে সর্বত্র গতিবিধি ;-অর্ণবপোতের ག ༢--ལ་གྱིপ্রাধান্যে উন্নতির পরিচয় ;-কবি ক্ষেমেন্দ্রের বোধিসত্ত্বাবদান-কল্পলতা ;-কুশন ও অন্ধু রাজত্বে বাণিজ্যোন্নিতির পরিচয় ;-উত্তর ভারতের টাকশাল ;-মিশরে বাণিজ্য-প্ৰসঙ্গ ;-রোমে ভারতীয় বাণিজ্য-প্ৰসঙ্গ। ]
事
(४डिट्टेब्रि छद्भभ-5िल् ।
ভারতে বৈদেশিক সংশ্রণী—ভারতের ইতিহাসের ভিত্তিভূমি বলিয়া প্রত্নতত্ত্ববিদগণ নির্দেশ করেন। সে পক্ষে তাহারা আলেকজাণ্ডারের ভারত-আগমন-প্ৰসঙ্গকেই ইতিহাসের মেরুদণ্ড বলিয়া গ্ৰহণ করিয়া থাকেন। সুতরাং প্রাচীন ভারতের প্রাচীন ঐশ্বৰ্য্য-বিভবের আলোচনায় প্ৰধানতঃ তাহদের গ্ৰন্থ-পত্রেরই আশ্ৰয় লইতে হয়। তাহদের গ্ৰন্থ-পত্রে বৈদেশিক-সম্বন্ধসংশ্রবের পরিচয়ের সঙ্গে সঙ্গে প্রাচীন ভারতের গৌরব-বিভবের যে নিদর্শন প্রাপ্ত হই, প্ৰাচীন ভারতের বাণিজ্য-প্রসঙ্গেও সেই একই আলেখ্য প্ৰত্যক্ষ করি।
ভারতীয় বণিকগণ পৃথিবীর বিভিন্ন স্থানে বাণিজ্য-বিস্তার করিয়াছিলেন ; ভারতীয় পণ্য-দ্রব্য পৃথিবীর সর্বত্র সংবাহিত হইত। -যেমন শাস্ত্ৰ-গ্রন্থে, তেমনই পাশ্চাত্য-জাতির ইতিহাসে-সর্বত্রই তাহার নিদর্শন প্ৰাপ্ত হই। সে ইতিহাসে ভারতের যে চিত্র অঙ্কিত রহিয়াছে, সে চিত্ৰ-দর্শনে কাহার হৃদয় না। শ্লাঘায় পূর্ণ হয়! স্বদেশের স্বজাতির সে গৌরবগরিমার পরিচয়ে কে না গৌরব অনুভব করেন ? সে-দিনের সে উন্নতির - সে প্রতিষ্ঠার চরম-চিত্ৰ লক্ষ্য করিয়া স্বদেশ-প্ৰাণ কাহার হৃদয় না। গর্বে উন্নত হইয়া উঠে !
德 悖
পূর্বাভাষ। বাণিজ্য-সুত্রে সর্বত্র গতিবিধি ।
পাশ্চাত্যের সভ্যতা তুলনায় সে-দিনের মাত্র। সেই সে-দিনের সভ্যতার ইতিহাসেই বা ভারতীয় সভ্যতার কি চিত্র প্রত্যক্ষ করি ? কোন দেশে না ভারতের বাণিজ্য-প্রভাব বিস্তৃত হইয়াছিল ? কোন দেশ না তখন ভারতের সর্বতোমুখী প্রতিষ্ঠা-প্রতিপত্তির নিকট মস্তক অবনত করিয়া ছিল ? কোন দেশ-কোন জাতি না তাহার পদপ্রান্তে উপবেশন করিয়া শিক্ষা-দীক্ষার অনিৰ্ব্বচনীয় উপদেশ গ্ৰহণ করিয়াছিল ?
পৃথিবীর ইতিহাসে যে সকল জনপদ সভ্য-সমুন্নত বলিয়া পরিচয় পাই, তাহার সর্বত্রই ভারতের প্রভাব, ভারতের জ্ঞান-গরিমা দেদীপ্যমান। চীন, মিশর, বাবিলন, ফিনিসীয়া, গ্ৰীস,

